
2026جون   29رخہ  ايوننگ گوجری نيو ز بليٹن مو     
Headlines 

تيں خبر سُنو پہلاں  خاص خبر۔ عبيد  الرحمان يوه آکا شوانی جموں ہے    

ليفٹنٹ گورنر منوج سنہا نے  شری  امرناته جی  گُفہ شرائين ور پراتم پوجا کی اور کہيو   -1٭
 ہے کہ ہم عقيدت منداں نانہہ ياترا واسطے  خوش آمديد کہن واسطے  مکمل طور ور تيار ہاں۔ 

وزير اعلیٰ  عمر عبدالله  نے کہيو ہے جے جموں کشمير غے  اندر  برآمدات منڈياں غی   -2٭
  2030تشکيل اور عالمی  منڈی  نانہہ مزيد  وسعت دين غی   ضرورت ہے  تا کہ  سال   
اسطے  مقرر برآمدات ہدف نانہہ حاصل کيو جا سکے۔و  

سالانہ  امرناته جی  يا ترا شروع ہون تيں پہلاں اج شام  توی دريا  غے  کنڈے  توی    -3٭
 آرتی  شروع کی  جا رہی ہے ۔ 

ضلع ريا سی  غے  اندر  اج اگَهار جِتو ميلہ  غی  شروعات ہوئی اور زرعی اسکيماں   -4٭
 متعلق  بيداری  کيمپ منعقد کيا گيا ہيں۔

تے  محکمہ  موسميات نے  جموں کشمير غے  اندر اج شام  کئی مقامات ور ہلکی       -5٭
 بارش اور گرج چمک غی  پيشنگوئی کی  ہے۔ 

 ۔۔۔۔۔۔۔۔ 

۔  محمد سفير    خبراں غی  تفصيل نال پہلاں   

LG Pratham Puja 
ور حاضری  دے  غے  پرتهم     ليفٹنٹ گورنر منوج سنہا نے  اج مقدس گُفہ شری  امرناته جی

پوجا  کی، اور اسِ سنگ سالانہ  امرناته يا ترا  غی  رسمی   شروعات ہو گئی ہے ۔ اسِ موقع  
ور  ذرائع ابلاغ  سنگ گل کرتاں واں انُہاں نے  کہيو  جے  اسِ سال غی  امرناته ياترا آئنده  

جو لائی تيں شروع ہو رہی ہے ، اور اس سلسلہ مانہہ انتظاميہ ، شرائين  بورڈ، فوج   3
،پوليس، مقامی  لوک تے رضاکار مِل غے  کم کر رہيا ہيں  اور ہر کو ئی اسِ يا ترا غا  پرُ  

امن طو ر ور  مکمل کرن واسطے  کوشش کر رہيو ہے ۔ انُہاں نے  کہيو جے  جموں کشمير  
راں انُہاں نے   لوکاں  تے  بہتر بنيا دی  ڈهانچہ غا تعاون  سنگ ہم يا ترياں  غو خيرمقدم ک

 مزيد اسِ طرح کہيو۔۔ بائٹ۔۔۔
 ۔۔۔۔۔۔۔ 

CM Buyer-Seller Meet 
وزير اعلیٰ  عمر عبدالله نے  اج ايس کے  آئی  سی  سی  سرينگر مانہہ بين القوامی  سطح   

غا خريد و فروخت کرن آلاں غی  تعريف مانہہ بولتاں واں  اظہار کيو جے  جموں کشمير نانہہ 
تک درآمدات    2030وی  اپنا درآمدات نانہہ وسيع  تے جديد بنان غی  لوڑ ہے تا نجے  سال  

نانہہ دُگنو کيو جا سکے۔ انُہاں نے  کہيو جے  اسِ تقريب نے  بيرونی  تجارتکاراں، مقامی   



فروخت کاراں ، ہنُر منداں تے اپنی  مدد آپ جيسا گروپاں  گا لوکاں نانہہ اکهٹو کيو ہے  اور  
امی  سطح ور تيا ر کی  گئی  اشياء  نانہہ بين القوامی  سطح تک  يوه  موقعو ہے جد مق

پہنچايو جا سکے۔ انُہاں نے  مزيد  کہيو جے  جموں کشمير غی  ہته کڈی تے ديگر سياحتی   
 اشياء غی  برآمدگی اِک پرُانی روايت ہے ۔ انُہاں نے  مزيد  اسِ طرح کہيو۔۔ بائٹ۔۔

 ۔۔۔۔۔۔۔۔ 
Tawi Aarti 

سالانہ  شری  امرناته جی  يا ترا تيں پہلاں  اج شام  جموں مانہہ توی  دريا  ور توی  آرتی   
غی  شروعات کی  جا رہی ہے ، جموں  سمارٹ سيٹی  اقدام غے  تحت  تيا ر کيا گيا توی دريا 

غا  کهبا کنڈے ور ياه  تقريب ہر روز  منعقد  کی  جا ئےگی۔ اسِ سلسلہ مانہہ حُکام  نے   
احاں نانہہ اسِ توی  آرتی  مانہہ شامل  ہون غی  دعوت دتی ہے ۔ اسِ  عقيدت منداں  اور سي

اقدام غو بنيا دی  مقصد يا ترا غا اسِ موسم  مانہہ جموں غی  تہذيب، ثقافت تے مذہبی ورثہ  
نانہہ باہدو دينو ہے ۔ اسِ تيں علا وه  جموں ميونسپل کا رپو ريشن غی  طرفوں  اعلان کيو  

گيو ہے جے يا ترا غا دِناں  مانہہ عقيدت منداں  تے سياحاں  واسطے   بوٹينگ يعنی  کشتی  
 سہوليات دستياب رہيں گی تا کہ  عقيدت مند دريا غا  حسين نظاراں تيں لطُف اندوز ہو سکيں۔ 

 ۔۔۔۔۔۔۔۔۔ 
Bhoomi Pujan 

تا ريخ تيں شروع ہون آلی  سالانہ  امرناته يا ترا غا سلسلہ مانہہ اج   3جولائی  مہينہ  غی   
توی  دريا غے  کنڈے  خصوصی  بهومی  پوجن تے توی   پوجن  غو اہتمام کيو گيو ۔ا ِس  

پروگرام غو انعقاد  وِشو ہندو پريشد غی  طرفوں  کيو گيو جس مانہہ جموں تے ديگر علا قاں  
تيں سادهواں  نے  حصو ليو۔ اسِ دوران   روائتی ويدک منتر پڑهيا تے خوشحالی  سنگ ياترا 

مکمل ہون غی  وی  دُعا کی  گئی۔ اسِ موقع ور  بڑی  تعداد مانہہ عقيدت منداں نے  حصو  
ليو، تے خصوصی طو ر ور  ايم ايل اے يُد وير سيٹهی  وی   اتُ موجو دتها۔ ذرائع ابلاغ  

سنگ گل کرتاں واں  ايم ايل اے  موصوف نے  اسِ طرح کہيو۔۔ با ئٹ۔۔۔ اور اِک عقيدت مند  
ے  کجُه اسِ طرح کہيو۔۔ با ئٹ۔۔ن  

 ۔۔۔۔۔۔۔ 
مزيد  خبراں نال عبيد الرحمان ور اسُ تيں پہلاں يوه  سنيو۔    

Aghar Jitto Mela 
  ر جِتو گراں مانہہ سالانہ   اگَهار ضلع  ريا سی  گا ڈپٹی  کمشنر  کمار ابهشيک نے  اج اگَها  

جِتو ميلہ  غو افتتاح کيو۔ اسِ موقع ور عقيدت منداں ، مقامی  لوکاں تے  سيلانياں نے  بڑا  
جوش تے  جذبہ سنگ حصو ليو، اور محکمہ  نے  ذارعت نے  اِک جانکا ری  کيمپ  وی   

ل نانہہ مزيد  فائده مند قائم کيو جس مانہہ کساناں نانہہ ذراعت غا جديد طريقہ  کا ر نے فص
سرکا ر غی  پاليسياں   اور اسِ با رے  مرکزی   تے  مقامی    رے  وی   دسيو گيو ۔ بنان با

جون توڑی  جا ری  ره    30سنگ وی  واقفيت دسی  گئی۔ قابلِ ذکر ہے جے  يوه  ميلو آئنده  
گو  جس مانہہ مذہبی  تقريبات غے  علا وه    رنگ برنگا  ثقافتی  پروگرام وی  پيش کيا جا   

ئيں گا ۔ ذرائع ابلاغ  سنگ گل کرتاں واں  ڈی  سی  ريا سی  نے  اسِ طرح کہيو۔۔ بائٹ۔۔ اور  
 اِک عقيدت مند نے  وی  کجُه اسِ طرح کہيو۔۔ بائٹ۔۔۔

 ۔۔۔۔۔۔۔ 
Announcement  



آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ترجم ( اين آر ٹی) تے اسٹينو پينل غی تشکيل واسطے اہل اميدواراں تيں  ◌ُ ريڈر کم م

ی  گئی ہيں۔ درخواست گزاراں واسطے جموں کشمير غو باشندوہونو ضروری  درخواست منگ
بہراں غے بشکا رہونی لوڑے۔  50تيں  21ہے تے انُ غی عمر    

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان     
ور پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان  
الفاظ فی منٹ غی ٹائپنگ رفتار  40تيں25ور مہارت رکهنو اور کمپيوٹر ور پہاڑی زبان مانہہ  

 ہونو لازمی ہے۔ 
دستاويزات  غے  ہمراه ہيڈ آف   خواہشمندامُيدوار اپنی درخواستاں غی  ہارڈ کاپی تمام مطلوبہ 

ميں بزاتِ خُد اتار  180001نيوز، ريجنل نيوز يونٹ آکاشوانی  پنج تيرتهی جموں پنِ کوڈ نمبر  
توڑی جمع کرا سکيں ۔ 2026جولائی   19  

روپيہ جد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپيہ مقرر کی گئی ہے، جس مانہہ  265او بی سی زمره غاامُيدواراں واسطے 

ايس ٹی وی شامل ہے۔  فيس پرسار بهارتی، آل انڈيا ريڈيو جموں غا ايس  بی  آئی  بينک  
جہيڑو ايس بی آئی ہری ما رکيٹ   10582387126ہری  مارکيٹ جموں  شاخ غا خاطہ نمبر 

سی کوڈ ہے   مانہہ ہے اسُ مانہہ آن لائن جمع کرا سکيں،جس غو آئی ايف  
SBIN0000657 

۔ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   
ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست فارم  

 آکاشوانی   غی ويب سائٹ
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور   
۔ 9697177241ياه  01912546658رابطو  کر سکيں  ۔يہ نمبر اسِ طرح ہيں ۔  

 ۔۔۔۔۔۔۔۔۔۔۔۔ 
Pulse Polio  Poonch 

پونچه مانہہ محکمہ  صحت نے  پوليو غی  بيماری  تيں بچائو  واسطے  نکا بچاں  نانہہ  
س سلسلہ مانہہ محکمہ  صحت غی  خصوصی  ٹيماں  دوائی  قطره پلان غی  مہم شروع کی۔ اِ

نے  سرحد غے  قريب گرائياں  تے دور دراز علا قاں مانہہ جا غے  بچاں نانہہ قطره پلايا۔   
اسِ مہم غو مقصد انُ بچاں تک  پہنچ بنانو تهو جہيڑا کسے  کارن پوليو مخالف دوائی غا   
قطره نہيں لے  سکيا تها ۔ اسِ با رے  تفصيلاً دستاں  واں  ڈپٹی  چيف ميڈيکل آفيسر ڈاکٹر  

 روبی  بهٹی  نے  اِس طرح  دسيو۔۔ بائٹ۔۔۔
 ۔۔۔۔۔۔۔۔۔  

Weather 
جو لائی تک غی  پيشنگوئی  کی  ہے ۔   3محکمہ  موسميات نے  جموں کشمير غے  اندر   

محکمہ  نے  دسيو ہے جے  اج بعد دوپہر تک موسم عام طور ور خشک رہن غا امکان ہيں۔  
جولائی تک موسم  مانہہ تبديلی  غا امکان ہيں۔ اسِ دوران   يوٹی  غے  اندر   3کل تيں  آئنده 

کئی  مقامات ور ہلکی  تيں درميانی  درجہ غی  بارشاں  تيں علا وه  گرج چمک تے تيز ہوا  
 چلن غی  پيشنگوئی کی  گئی  ہے ۔ 

 ۔۔۔۔۔۔۔۔ 



 اسِ غے  نال ہی خبراں  غو يوه  بُليٹن  ختم ہوئو۔ 
  

 


